
ABSTRACT

Digital measurements and the scanning system of re-
search models were first used in the 80s of the XX century.
Accurate analyzes and measurements are very important
criteria in orthodontics. Therefore, digital measures have
brought innovation in the way of taking the measure, en-
abling the replacement of conventional methods. For this,
various authors have done a lot of research to show the ac-
curacy of using the scanning of digital measures through
intraoral scanners, greatly facilitating the practical work.

ABSTRAKTI

Masat digjitale dhe sistemi i skanimit té modeleve studi-
uese, pér heré té paré jané pérdorur né té 80-tat e shek-
ullit XX. Analizat dhe matjet e sakta jané kritere shumé té
réndésishme né ortodonci. Késhtu qé, masat digjitale kané
sjellé risi né ményrén e marrjes sé masés, duke mundésuar
zévendésimin e metodave konvencionale. Pér kété, autoré
té ndryshém kané béré shumé hulumtime pér té trequar
saktésiné e pérdorimit té skanimit té masave digjitale
pérmes skaneréve intraoral, duke lehtésuar shumé punén
praktike.

Fjalét kyce: masa digjitale, metoda konvencionale,
skaneri intraoral.

Hyrje

Rrugétimi né zhvillimin e ortodoncisé si shkencé gjaté
historisé ka pasur disa zbulime, té cilat, pa dyshim i jap-
in konotacion té revolucionit teknologjik né ortodonci.
Teknologjia digjitale po zhvillohet me shpejtési né fu-
sha té ndryshme. Né mjekési, teknologjia digjitale le-
htéson shérbime me cilési té larté, komunikim, kujdes té
vazhdueshém dhe menaxhim té shéndetit té pacientit.
Gjithashtu, pérparési e zhvillimit teknologjik konsidero-
het pérdorimi i saj i lehté né té gjitha fushat studimore.
Bazuar né pérditshmériné e pérdorimit té teknologjisg,
éshté krijuar bindja, se pacientét, sidomos ata t€ moshés
meé té re, nuk kané drojtje apo friké né bashképunim me
stomatologun. Pra, sistemi bashkékohor teknologjik ka
krijuar lehtésira né kushtet dhe kriteret e trajtimit té pa-
cientéve. Digjitaliziminé fushén e ortodoncisé mundéson
gasje mé té miré, qé té ofrohet trajtim ortodontik me cilé-
si té larté. Trajtimi ortodontik fillon me diagnozén, e cila
pérfshin anamnezén stomatologjike dhe mjekésore, ek-
zaminimi ekstra-oral dhe intra-oral, modelet e studimit,
si dhe metodat ndihmése [1].

Metoda ndihmése radiografike dy-dimensionale jep té
dhéna vetém né dy drejtime. Mirépo, né mesin e viteve
té 70-ta té shekullit XX, teknologjia digjitale fillon té zh-
villohet duke béré qé ortodonti t€ marré informacion mé
té sakté diagnostik né tri-dimensione. Me kété arrihet njé
plan mé i miré pér trajtimin e pacientit.

Pér té arritur deri te njé planifikim dhe trajtim i mirfillté
ortodontik, padyshim qé duhet té béhen analiza, matje
té sakta dhe konkrete pér anomali té ndryshme. Me kété,
mund té thuhet se analizat dhe matjet e sakta jané krit-
ere shumé té réndésishme. Qé ortodonti té pércaktojé
paraprakisht, nése plani i trajtimit do té shkojé me apo
pa ekstraksione, ruajtje apo krijim té hapésirés, drejtim
té dhémbéve té cilét do té eruptojné, etj. Analizat e béra
deri mé tani jané kryer né modele té gipsit, kurse matjet
jané ralizuar me kaliper. Me avancimin e teknologjisé po
béhet e mundur qé kéto matje té zévendésohen me matje
digjitale pérmes softueréve té ndryshém. Ekzistojné dy
lloje metodash pér marrjen e masés:

skanimi direkt intraoral (Figura 1) dhe

skanimi indirekt ekstraoral (Figura 2).

Marrja e masés me skaner intraoral arrihet pérmes njé
aparati digjital, i cili mundéson marrjen e masés direk-
te né gojén e pacientit pérmes kamerés intraorale, ndér-
sa saktésia e incizimit intraoral arrihet deri né 50pum.
Skanerét intraoralé pérbéjné njé kapitull té réndésishém
né evolucionin e zhvillimit digjital, me njé té ardhme
shumé premtuese [2]. Teknologjia ka evoluar shumé dhe
disa kompani ofrojné modele té€ ndryshme té skaneréve
intraoral€é [3]. Lloje té ndryshme té skaneréve intraoralé
té 10 viteve té fundit jané: TRIOS Classic (3Shape, Ko-
penhagé, Danimarké), skaneri Mono Intraoral TRIOS
3 (3Shape, Kopenhagg, Danimarké), LAVA C.0.S. (3M
ESPE, St.Paul, MN, SHBA), CEREC Omnicam (Sirona
Dental Systems, Bensheim, Gjermani), skaneri intraoral
iOC (Cadent, Carlstadt, NJ, USA), CS3600 Carestream
(Dental, Rochester, NY, SHBA), skanimi intraoral iTero
Element (Align Technologies, San Jose, CA, SHBA) dhe
Lythos (Ormco, Orange, CA, SHBA) [4]. Marrja e masés
me skaner ekstraoral mundésohet fillimisht duke u marré
masa me elastomer, pastaj kjo masé skanohet me skaner
dhe fitohet modeli digjital, g€ quhet skanim indirekt ek-
straoral. Njé skaner optik ekstraoral mundéson marrje té
shpejté té masés, me rezolucion té larté dhe me saktési
prej 5-10pm.

Figura 1 Skaneri intraoral digjital.

Figura 2 Skaneri ekstraoral digjital.

Matjet e ndryshme ortodonike me teknologji digjitale,
padyshim qé kané pérparésité dhe mangeésité, té cilat nd-
ikojné né rezultatin e matjes, e me kété, edhe né planifi-
kimin e trajtimit [5].

Pérparésité e teknologjisé digjitale jané:
= reduktimi i shqetésimit té pacientit,
= efikasiteti né€ kohé dhe thjeshtimi i procedurave klinike,

= saktési dhe shpejtési né marrjen e té dhénave pér di-
agnozé,

* nuk nevojitet hapésiré fizike pér ruajtjen e modeleve
nga gipsi,

* mundésia e transferimit té€ informacionit pérmes njé
mjedisi digjital dhe

= analiza mé e lehté ortodontike.

Mangésité e teknologjisé digjitale jané:

= kostoja e larté financiare,

* mungesa e shkathtésive né pérdorimin e softuerit,
= pasiguria kibernetike dhe

= modelet digjitale mund té démtohen ose fshihen aks-
identalisht nga virusét e ndryshém.

Njé gjé duhet té kemi parasysh, se prodhuesit e skaneréve
ofrojné pak informacion rreth strategjive té tyre té skanimit
dhe ende éshté e pagarté nése njé strategji skanimi éshté
mé e miré se tjetra [6]. Ky aspekt duhet té hulumtohet
pasi éshté e mundur qé pajisje té ndryshme me metoda
skanimi, té japin rezultatet t€ ndryshme dhe té pasakta.

Ka shumé studime mbi ndikimin e digjitalizimit ort-
odontik né efektin dhe funksionin e trajtimit. Njé stu-
dim i béré, ku kishte né fokus rishikim sistematik té lit-
eraturés ndérmjet matjeve digjitale né modelet digjitale,
krahasuar me matjet me kaliper, rezultatet treguan se
matjet né modelet digjitale ofrojné njé shkallé té larté té
vlefshmérisé dhe besueshmérisé [7]. Njé tjetér studim,
ku pér synim kishin dy objektiva: objektivi i paré, saktésia
e matjes ndérmjet modeleve té marra nga masa direkte
dhe indirekte te pacientét dhe, objektivi i dytg, ishte efi-
kasiteti kohor i punés ndérmjet metodave konvenciona-
le dhe digjitale. Rezultatet e hulumtimit konfirmojné se
skanimi intraoral mund té prodhojé modele digjitale té
dobishme né praktikén klinike pér diagnostikim, planifi-
kim dhe dokumentim té rezultateve té trajtimit. Kurse tek
pacientét, te té cilét u pérdor skaneri intraoral, u ndien
meé té rehatshém, sidomos ata té cilét kishin refleksin e
shprehur té vjelljes [8]. Digjitalizimi ka béré qé edhe mat-
jet pér analizén e modeleve té studimit ortodontik té jené
meé té lehta dhe mé té sakta. Né njé hulumtim qé kishte
pér bazé analizén e matjeve digjitale dhe ato me kaliper,
déshmon né konkluzat e tyre se matjet e kryera né mod-
elet digjitale té fituara nga skanimi digjital jané po aq té

sakta sa dhe metodat konvencionale me kaliper [9]. Pran-
daj, modelet digjitale mund té konsiderohen si standard
qé ka gjetur vend té duhur né praktikén ortodontike [10].

Pérfundimi

Teknologjité e reja digjitale mundésojné grumbullimin
dhe ruajtjen e té dhénave né njé format té sofistikuar dig-
jital. Digjitalizimi pérmes skaneréve mundéson qé mod-
elet e gipsit si metodé konvencionale té zévendésohen
me modelet digjitale. Avancimi i teknologjisé mundéson
gé data-bazat e té dhénave té krijuara té pérdoren edhe
pér mésimdhénie dhe hulumtime shkencore. Té dhénat
digjitale ofrojné vlerésim té morfologjisé dento-faciale té
pacientit né tri dimensione, e cila kérkohet pér diagnozén
ortodontike dhe planifikimin e trajtimit. Teknologjité e
reja digjitale mundésojné kursim té kohés.

